
[bookmark: _Hlk168045963]«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2024 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ՎԵՐԱԲԱՇԽՈՒՄ ԵՎ ՓՈՓՈԽՈՒԹՅՈՒՆ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2023 ԹՎԱԿԱՆԻ ԴԵԿՏԵՄԲԵՐԻ 28-Ի N 2323-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ
ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ

1. Անհրաժեշտությունը

[bookmark: _Hlk135330335]ՀՀ կառավարության «Հայաստանի Հանրապետության 2024 թվականի պետական բյուջեի մասին» օրենքում վերաբաշխում և փոփոխություն,  Հայաստանի Հանրապետության կառավարության 2023 թվականի դեկտեմբերի 28-ի N 2323-Ն որոշման մեջ փոփոխություններ ու լրացումներ կատարելու մասին» որոշման նախագծի ընդունումը պայմանավորված է ՀՀ տարածքային կառավարման և ենթակառուցվածքների նախարարության բնականոն գործունեությունը ապահովելու անհրաժեշտությամբ։

1. Առաջարկվող կարգավորման բնույթը
Հարկ է նշել, որ 2024 թվականին ՀՀ տարածքային կառավարման և ենթակառուցվածքների նախարարության (այսուհետ՝ Նախարարություն) կողմից ձեռք է բերվել 15,490 լիտր բենզին, որը նախատեսված է եղել օգտագործել ամբողջ 2024 թվականին, սակայն Նախարարության վերահսկողական գործառույթներով և աղետի գոտի հաճախակի այցերով պայմանավորված, գործուղումների թիվը կանխատեսվածից ավելացել է և ձեռք բերված բենզինը չի բավարարում Նախարարության բնականանոն գործունեությունը ապահովելու համար։ Արդյունքում անհրաժեշտություն է առաջացել ձեռք բերել 4000 լիտր բենզին ռեգուլյար (1 լիտրի արժեքը՝ 500 դրամ) ընդհանուր 2,000․0 հազ դրամ արժեքով։
Միաժամանակ հայտնում ենք, որ սույն թվականի հոկտեմբերի 7-ի դրությամբ  <<Տրանսպորտային նյութեր>> հոդվածի փաստացի ծախսը կազմել է 8,651․2 հազ դրամ, հարկ է նշել նաև, որ վճարումները կատարվում են պայմանագրով նախատեսված ժամանակացույցին համապատասխան, սակայն բենզինը ձեռք է բերվել երրորդ եռամսյակի սկզբին (համաձայնագրերը կից ներկայացվում են)։ Իսկ տվյալ պահին Նախարությունում առկա է ընդամենը 620 լիտր բենզին, որը կբավարարի առավելագույնը մինչև հոկտեմբեր ամսվա վերջ։ 
Նախարարության սերվերում տեղադրված անխափան սնուցման աղբյուրը, որը ապահովում է domain controler, sharing file service և ac7 հաշվապահության սերվերների անխափան աշխատանքը, խափանվել է սույն թվականի սեպտեմբերի 23-ին։
Ելնելով վերոգրյալից  անհրաժեշություն է առաջացել  ձեռք բերել  թվով 1 նոր անխափան սնուցման սարք, որի արժեքը՝ 900․0 հազ․ դրամ է։
Նախագծով առաջարկվում է Հայաստանի Հանրապետության 2024 թվականի պետական բյուջեով Հայաստանի Հանրապետության տարածքային կառավարման և ենթակառուցվածքների նախարարության 1001 << Տարածքային կառավարման ոլորտում քաղաքականության մշակում, ծրագրերի համակարգում և մոնիտորինգի իրականացում>> ծրագրի 11001․ <<Տարածքային կառավարման և ենթակառուցվածքների քաղաքականության մշակում և ծառայությունների մատուցում>> միջոցառման <<Տեղեկատվական ծառայություններ>> հոդվածից նվազեցնել՝ 2,900․0 հազ դրամ, նույն միջոցառման <<Տրանսպորտային նյութեր>> հոդվածին ավելացնել 2,000․0 հազ․ դրամ և  31001․<< ՀՀ տարածքային կառավարման և ենթակառուցվածքների նախարարության կարողությունների զարգացում և տեխնիկական հագեցվածության ապահովում>> միջոցառման <<Վարչական սարքավորումներ >> հոդվածին ավելացնել  900․0 հազ դրամ։
      Նվազեցման արդյունքում ՀՀ պետական բյուջեի հաշվին նշված գումարի չափով հիշյալ միջոցառման ֆինանսական միջոցների վերականգնման անհրաժեշտություն չի առաջանում: Միաժամանակ, տեղեկացնում ենք, որ նվազեցվող ֆինանսական միջոցները հանդիսանում են ազատ մնացորդ։
1. Ակնկալվող արդյունքը
		ՀՀ տարածքային կառավարման և ենթակառուցվածքների նախարարության գործառույթների իրականացման և աշխատանքների բնականոն հունի ապահովում։
     4  ․Նախագծի մշակման գործընթացում ներգրաված ինստիտուտները և անձինք.
Նախագիծը մշակվել է ՀՀ տարածքային կառավարման և ենթակառուցվածքների նախարարության կողմից: 
5․ Տեղեկատվություն լրացուցիչ ֆինանսական միջոցների անհրաժեշտության և պետական բյուջեի եկամուտներում և ծախսերում սպասվելիք փոփոխությունների մասին.
Որոշման նախագծի ընդունմամբ Հայաստանի Հանրապետության պետական բյուջեի եկամուտներում և ծախսերում փոփոխություն չի առաջանա։

6. Նախագծի ընդունման առնչությամբ ընդունվելիք այլ իրավական ակտերի նախագծերը կամ դրանց ընդունման անհրաժեշտության բացակայության մասին

Որոշման նախագծի ընդունմամբ այլ իրավական ակտերում փոփոխություններ և/կամ լրացումներ կատարելու անհրաժեշտություն չկա:

7. Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ
Չկա


